
7 Kunai ka kiasikawlu ki Kirisitu yakai ku puku nai kitubi ku ausakenane
numi, ai saikai nai numiane, masulrapele nai numiane, mia ki tina ka
pathuthuthu ki lalalake. 8 Ngwalai ku akilibakane nai numiane, kai nai ka
pakiasupilri ku twalai ki Twaumase ku hukuingi sikakathane, adravane
kikai niake nai Iri dulru nai baai numiane, asi lwiyane amani numi ku
kathalrai nai! 9 Laretesane Iri tara pulringawana numi, ku tatungimiyaiyane
nai kisamula kaungu ki vaiyane ki maungu, pakai ku lu pelaelaela nai
numiane ku hukuingi ki Twaumase, ku Iri kaika akwalriane numi siamece.
12 Pasapukwane nai numiane, wasasa nai numiane, kai nai watelrai
pasapukwane numiane ku aikaiyane numi ki tapanianiakane kikiragai ki
Twaumase, amani ku wadawlu numiane kainganai kisupilri ku pukuini si
Iriguini.

1 kakalithi mitane ku Twaumase, Iri pasapukwanaku numiane, malra
papanianianiake ku kinawmasanesu si patarumara ki Twaumase, la savaeva
ku kidremedreme pasikai iniane, si kikiragai iniane. Ala amani kikai ku
apiane numi patarumara ka patengatengane ka sasukubane.

2 Madha kimalramalra si singikaikai ki kawmasane, ani ka Twaumase ku
pakiatulrepenge pakabalrithi ki takidremedremane numi, Iri thingale numi
ku takidremedremane ki Twaumase, si thingale ka manemane ku
ulecegane, ku kiatulrepenge, kamani ku kiragaini.

